
 
 : ز کے لیے  KATHY HOCHULگورنر   2023/ 19/ 12 فوری ریلیے

 
 

نے نسلی مساوات پر نیو یارک کی قیادت کا تسلسل جاری رکھا، تلافیوں اور نسلی انصاف کا   HOCHULگورنر 
  مطالعہ کرنے کے لیے کمیشن کے قیام کی خاطر قانون سازی پر دستخط کیے

    
S.1163-A/A.7691   کے تحت تلافیاں کرنے کے طریقوں کے لیے ریاست نیو یارک کمیونٹی کمیشن کا قیام عمل

  میں لایا جائے گا اور غلامی کی بنیادی ناانصافی اور غیر انسانی سلوک کی شناخت کی جائے گی
  

غلامی کے ادارے، اس کے نتیجے میں افریقی نسل کے لوگوں کے خلاف نسلی اور معاشی امتیاز اور افریقی نسل کے  
  رہنے والے لوگوں پر اثرات کا جائزہ لینے کے لیے کمیشن کا قیام

   
  

نے آج ایک قانون سازی پر دستخط کیے ہیں تاکہ نسلی مساوات پر نیو یارک کی قیادت کا   Kathy Hochulگورنر 
تسلسل جاری رکھنے کے لیے ایک نیا کمیشن بنایا جائے اور تلافیوں اور نسلی انصاف کا مطالعہ کیا جائے۔ یہ کمیشن  

نتیجے میں افریقی نسل کے   غلامی کی ہولناک ناانصافی کی شناخت کرتا ہے اور اسے غلامی کی روایت، اس کے
لوگوں کے ساتھ ہونے والے امتیازی سلوک اور موجودہ دور میں ان قوتوں کے اثرات کا جائزہ لینے کا کام سونپا جائے 

  گا۔
  

"آج، ہم نیو یارک میں غلامی کی تکلیف دہ میراث کی شناخت کرتے ہوئے، ماضی کی غلطیاں سدھارنے کے لیے اپنی  
"نیو یارک کے شہریوں کی حیثیت سے ہماری   نے کہا۔ Hochulگورنر کوششوں کا تسلسل آگے بڑھا رہے ہیں،" 

اخلاقی ذمہ داری ہے کہ اپنی مشترکہ تاریخ کے تمام حصوں کا حساب رکھا جائے، اور یہ کمیشن ان کوششوں میں 
  ایک اہم قدم کی نشاندہی کرتا ہے۔"

  
کا شکریہ   Kathy Hochul"میں گورنر  نے کہا، Andrea Stewart-Cousinsریاستی سینیٹ کی اکثریتی رہنما 

ادا کرنا چاہوں گی کہ انہوں نے اس انقلابی تبدیلی والے قانون پر دستخط کیے ہیں اور ماضی کا حساب کرتے ہوئے  
ہماری اس کارروائی کو شروع کرنے میں نیو یارک کی مدد کرنے میں اپنی معاونت فراہم کی ہے۔ میں سینیٹر  

James Sanders   کی شکرگزار ہوں کہ انہوں نے اس مقصد کو آگے بڑھایا ہے، مثبت تبدیلی کے لیے ایک مضبوط
کردار کے طور پر ثابت قدمی کا مظاہرہ کیا ہے۔ سینیٹ کی اکثریتی رہنما کے طور پر، مجھے اس بات پر بھی فخر  

سازی کو ریاستی سینیٹ سے منظور کروانے میں رہنمائی کے لیے میں نے جانفشانی سے کام ہے کہ اس تاریخی قانون 
کیا تھا۔ باہم مل کر ہی، نیو یارک ایک ایسا مستقبل تشکیل دے سکتا ہے جس کا امتیازی وصف انصاف اور مساوات 

  ہو۔"
  

"آج کا دن نیو یارک کی تاریخ میں ایک اہم یادگار موقع ہے۔ افریقی  نے کہا،  Carl E. Heastieاسپیکر اسمبلی 
امریکی شہریوں کو نسلی، معاشی اور ادارہ جاتی ناانصافیوں کا نشانہ بنایا گیا ہے جسے ہماری کمیونٹیز کئی دہائیوں  

ہ ہم ایک بہت  یہ ایک ایسی حقیقت ہے جسے ہمیں اب بھی تسلیم کرنا چاہیئے۔ اگرچ – سے برداشت کرتی رہی ہیں 
طویل فاصلہ طے کر کے غلامی کے ادارے سے دور آ چکے ہیں، لیکن اس کی باقیات اب بھی محسوس کی جا سکتی  

ہیں اور اس کے لیے مزید بصیرت انگیز سوچ اور تبدیلی کی ضرورت ہے۔ تلافیاں کرنے کے طریقوں کے لیے 
سازی کے حل کے طریقے اور سیاسی ڈھانچے تشکیل  ریاست نیو یارک کمیونٹی کمیشن کی تشکیل کے ساتھ، ہم قانون

، Hochulدے سکتے ہیں جو دیرپا اثرات مرتب کر سکتے ہیں۔ آج کے دن کو حقیقت کا روپ دینے کے لیے گورنر 



کی انتھک محنت پر ان کا شکریہ۔ آئیے، نیو یارک کو ترقی کی راہ  Solages، اور خاتونِ اسمبلی Sandersسینیٹر 
  پر مسلسل گامزن کریں۔"

  
کے تحت، نیو یارک کے قیام اور تاریخ میں غلامی کے ادارے کے ادا کیے گئے   S.1163-A/A.7691قانون سازی 

اہم کردار کی شناخت کی جائے گی۔ یہ قانون سازی تلافیوں کے طریقوں سے متعلق کمیونٹی کمیشن قائم کرتی ہے، جو  
ی یا امریکی مطالعات،  نو ارکان پر مشتمل ہو گا جبکہ یہ افراد خاص طور پر اپنی مہارت، تعلیم، تربیت، یا افریق

فوجداری قانونی نظام، انسانی حقوق، شہری حقوق، تلافیوں کی تنظیموں کے شعبے، اور دیگر متعلقہ شعبہ جات میں  
  اپنی زندگی کے تجربے کی بنیاد پر خدمت کرنے کے اہل ہوں گے۔

  
امریکی انقلاب سے پہلے، چارلسٹن، جنوبی کیرولینا کے علاوہ کسی بھی دوسرے شہر کے مقابلے نیو یارک شہر میں  

فیصد تھی، جب    20افریقی غلاموں کی تعداد زیادہ تھی، اور غلام بنائے گئے افریقیوں کی آبادی نیو یارک کی آبادی کا 
ریقی غلاموں کی ملکیت حاصل تھی۔ یہ ریاست نیو یارک کی ترقی  فیصد گھرانوں کو اف 40کہ نوآبادیاتی نیو یارک کے 

اور اس کے نتیجے میں اس ادارے سے پیدا ہونے  –کا ایک لازمی حصہ تھا، اور غلامی کے اس ادارے کے نتائج 
  کا آج بھی مشاہدہ کیا جا سکتا ہے۔ –والے امتیازی سلوک اور ایک منظم نسل پرستی 

  
"آج، ہم نہ صرف نیو یارک شہر اور ریاست نیو یارک کے لیے، بلکہ   نے کہا، James Sandersریاستی سینیٹر  

ثابت قدمی، انصاف کا مطالبہ کرنے والی غیر   S.1163Aپوری قوم کے لیے امید کا بیج بو رہے ہیں۔ یہ بل نمبر 
متزلزل آوازوں کی طاقت کا ایک ثبوت ہے۔ اسے روشنی کا ایک ایسا مینار بننے دیں، جو اس ملک کے ہر کونے کو  
پکارے کہ وہ اپنی تاریخوں کا سامنا کریں، ان ناانصافیوں کو تسلیم کریں جنہوں نے ہمیں پابند کر رکھا تھا، اور ایک  

مستقبل کے لیے مل کر کام کیا جائے، جہاں تلافیاں کرنا صرف ایک لفظ نہ ہو، بلکہ سب کے لیے ایک زندہ ایسے 
کے لیے تہہ    Kathy Hochulمیں اس تاریخی بل پر دستخط کرتے ہوئے قانون کا حصہ بنانے پر گورنر  حقیقت ہو۔

ہماری لڑائی میں آگے کی جانب یہ ایک  دل سے اپنے تشکرانہ جذبات پیش کرنا چاہتا ہوں۔ نسلی انصاف کے لیے 
اختتامی لکیر   S.1163Aیادگار قدم ہے، اور گورنر کی ہمت اور عزم کے بغیر یہ قدم اٹھانا ممکن نہیں تھا۔ بل نمبر 

نہیں ہے، بلکہ نقطۂ آغاز ہے۔ اس کے تحت تلافیوں کا جو کمیشن قائم کیا گیا ہے وہ سچائی کے لیے ایک آلہ ہے،  
عرصۂ دراز سے خاموش رہنے والے لوگوں کی آوازوں کے لیے ایک پلیٹ فارم کا کردار ادا کرتا ہے۔ ان کے نتائج  

یہ نہ صرف ماضی کے لیے بلکہ مستقبل کے لیے تلافیوں کی جانب  آسان نہیں ہوں گے، لیکن یہ ضروری ہوں گے۔ 
بچہ، خواہ اس کی کچھ بھی وراثت   ہماری رہنمائی کریں گے، جہاں مساوات کی ایسی روایت قائم کی جائے گی جہاں ہر

ہو، تاریخی ناانصافی کے طوق کے بغیر خواب دیکھ سکتا ہو۔ مجھے یقین ہے کہ ہمارے ملک میں حقیقی نسلی انصاف 
کے حصول کے لیے تلافیوں کا عمل ضروری ہے۔ سب کے لیے ایک زیادہ منصفانہ اور مساوی مستقبل بنانے کی  

  سلیم کرنا اور ان کا ازالہ کرنا چاہیئے۔"خاطر ہمیں ماضی کے نقصانات کو ت
  

"نیو یارک کی تاریخ کو تسلیم کرتے ہوئے، ہم نسلی ناانصافیوں نے کہا،  Michaelle C. Solagesرکن اسمبلی 
کی جانب سے تلافیوں اور طریقوں کے کمیشن پر دستخط کرتے   Hochulکی بھاری قیمت قبول کرتے ہیں۔ گورنر 

ہوئے، ریاست نیو یارک کمیونٹیز کو بااختیار بنائے گی تاکہ اتحاد اور شفایابی کی جانب ضروری راستے کی تشکیل  
ہری  میں فعال طور پر حصہ لیا جائے۔ یہ تلافیاں ایک ایسے مستقبل کی بنیاد رکھتی ہیں جہاں نیو یارک کے تمام ش

ترقی اور خوشحالی کی راہ پر گامزن ہو سکتے ہیں۔ میں مقننہ، گورنر اور وکلاء کی ان کی باہمی تعاون کی کوششوں 
کی تعریف کرتی ہوں، مجھے اس قانون سازی کی سرپرستی کرنے پر فخر ہے اور میں اپنے مشترکہ مستقبل کی  

  تشکیل میں مل کر آگے بڑھنے کی منتظر ہوں۔"
  

"اس کمیشن کے قیام کے  نے کہا،  Hazel N. Dukesریاست نیو یارک کانفرنس، ڈاکٹر   NAACPصدر برائے 
ساتھ، ہمیں یہ موقع فراہم کیا جائے گا کہ ریاست نیو یارک میں افریقی امریکیوں کی تاریخ کا جائزہ لیا جائے اور اس پر  

جس   –نظر ڈالی جائے۔ اور جب رپورٹ تیار ہو جائے گی، تو یہ رپورٹ ہمیں ایسے ضروری ٹولز فراہم کرے گی 
اور بہت سی   –، تعلیم میں مساوات، ملازمتی تربیت، ملازمتوں کی تخلیق، رہائش ہمیں معاشی ترقی، معیاری صحت

چیزوں کے لیے رجوع کرنا چاہیئے۔ ریاست نیو یارک کے لیے، یہ ایک بہترین دن ہے جو تمام لوگوں کے لیے 
ایک صحیح سمت میں آگے بڑھ رہی ہے۔ یہ زبردست قدم اٹھانے پر گورنر اور مقننہ میں   شمولیت کے سلسلے میں

  ہمارے رہنماؤں کا شکریہ۔"



  
اس کمیشن کو غلامی کی روایت اور اس وقت ریاست نیو یارک میں رہنے والے لوگوں پر اس کے دیرپا منفی اثرات کا  

جائزہ لینے کا کام سونپا گیا ہے، جس کا ہدف یہ ہے کہ اس دیرینہ عدم مساوات کو دور کرنے کے لیے مناسب  
نتائج اور سفارشات کی یہ تحریری رپورٹ،  کارروائی کے لیے سفارشات پر مشتمل ایک رپورٹ جاری کی جائے۔ 

سینیٹ کے عارضی صدر، اسمبلی کے اسپیکر، سینیٹ اور اسمبلی کے اقلیتی رہنماؤں اور ریاست نیو یارک کے گورنر  
  کو، اس کمیشن کے پہلے اجلاس کی تاریخ کے بعد ایک سال کے اندر ہی پیش کی جانی چاہیئے۔

  
FPWA   کیCEO  اورNYC ( 2022- 2021نسلی انصاف کمیشن کی صدر )Jennifer Jones Austin  نے

پر دستخط کرنے سے ریاست نیو یارک   S. 1163-A/A. 7691کی جانب سے قانون سازی  Hochul"گورنر  کہا،
ایک واضح اور بے مثال راستے پر روانہ ہو چکی ہے تاکہ غلامی کی سنگین غلطیوں اور اس کے بعد کے تمام سالوں  

میں برقرار رہنے والے نقصانات کا ازالہ کیا جائے۔ غلاموں کی تجارت میں نیو یارک کی شرکت نے نہ صرف بدنما  
ریقی نژاد لوگوں اور کمیونٹیز کو ایک ایسا زخم دیا ہے جو غلامی اور اس کے نتیجے میں  داغ چھوڑے ہیں بلکہ اف

ڈھانچہ جاتی اور نظامی نسل پرستی کی وجہ سے ابھی تک مندمل ہونا باقی ہے۔ یہ قانون سازی، جس کے تحت ان  
ستہ طے کیا گیا ہے، ہماری  ناانصافیوں کا جائزہ لینے کے لیے ایک کمیشن قائم کیا گیا ہے اور آگے بڑھنے کا را

ریاست اور ممکنہ طور پر قوم کے لیے تلافیوں کی راہ ہموار کرتی ہے۔ نسلی مساوات کی خاطر آپ کی ثابت قدمی  
  ، آپ کا شکریہ۔"Hochulاور غیر متزلزل لگن پر، گورنر 

  
 Yohuruیونیورسٹی آف سینٹ تھامس )مینیسوٹا( میں نسلی انصاف کے اقدامات کے بانی ڈائریکٹر ڈاکٹر 

Williams ،میں اس نئے کمیشن کی تشکیل کے ذریعے تاریخی ناانصافیاں دور کرنے کی جانب جرات   نے کہا"
مندانہ اور قابل تعریف قدم پر ریاست نیو یارک کو سراہتا ہوں۔ سینٹ پاؤل، مینیسوٹا میں یکساں اقدامات میں گہرائی  

میں تاریخی عدم مساوات کے گہرے اثرات اور نیو یارک کے  نے مزید کہا،  Williamsسے مصروف رہنے کے بعد، 
لیے آگے آنے والے مشکل لیکن اہم کام کو تسلیم کرنے اور ان کے ازالے کی اہمیت تسلیم کرتا ہوں۔ اس اہم لمحے میں،  

نر  جس میں نظامی نسل پرستی کے بارے میں ایک آگاہی میں اضافہ ہوا ہے، وہاں نیو یارک جیسی ریاستوں اور گور
Kathy Hochul   جیسی سوچ رکھنے والے قائدین کی جانب سے تلافیوں کے اہم کام کو شروع کرنے کے عزم سے

ایسی کوششوں اس مشترکہ ذمہ داری کی اہمیت اجاگر ہوتی ہے کہ ہماری قوم کے ماضی کا حساب کتاب کیا جائے۔ 
کے ذریعے ہی ہم شفا یابی، انصاف اور زیادہ مساوی مستقبل کی راہ ہموار کرتے ہیں، نظامی نسل پرستی کی روایت  

  ختم کرنے کے لیے اپنے اجتماعی عزم کا اعادہ کرتے ہیں۔"
  
  

###  

